
Papilomaviris imen nan pati jenital (HPV)  
 

HPV se maladi ki komen moun pran nan fè bagay (STD). HPV 
simaye nan kontak po-ak-po (pi souvan, pandan moun ap fè bagay 
nan vajen ak padèyè).  
 

• Pifò moun ki gen HPV pa gen sentòm oswa pwoblèm sante akòz 
sa. Pafwa, HPV sòti nan kò a nòmalman, men kèk moun ki gen 
HPV ap kontinye devlope kansè oswa lòt pwoblèm sante.  

 

• SKèk kalite HPV kapab lakòz kansè apre yon peryòd tan. Kalite 
HPV sa yo kapab lakòz kansè nan matris, vilv, vajen, peni, anis, 
oswa tèt ak kou (lang, amigdal ak gòj).  

 

• Lòt kalite HPV yo kapab lakòz veri jenital sou gason ak 
fanm yo. 

 

Vaksen kont HPV  
 

Vaksen kont HPV, Cervarix®
 ak Gardasil®, anpeche pwoblèm sante grav, tankou kansè nan 

matris ak kansè nan anis. Vaksen kont HPV yo disponib pou pwoteje fanm ak gason kont 
kèk kalite HPV pi komen ak pwoblèm sante viris la kapab lakòz.  
 

Vaksen Gardasil® kont HPV se yon vaksen ki gen lisans, ki bon, epi ki efikas pou gason ak 
fanmi ki gen laj 9 ane jiska 26 ane. Tout ti fi ki gen laj 11 ane oswa 12 ane ta dwe pran 3 
piki vaksen HPV pou pwoteje tèt yo kont kansè matris. Gardasil® bay pwoteksyon tou kont 
pifò veri jenital, ak kèk kansè vilv, vajen, ak anis. Ti gason ak jèn gason yo ka chwazi pou 
pran vaksen sa a pou yo pa gen veri jenital ak kansè anis.  
 

De (2) vaksen yo gen lisans, yo bon, epitou yo efikas. Yo te teste toulède vaksen yo sou 
anpil milye moun toupatou nan lemonn. Etid sa yo pa t montre enkyetid serye pou sekirite 
vaksen yo.  

Vaksen kont HPV disponib nan Sant Sante 1, epi yo bay li nan moman w ap fè egzamen 
pou STD.  

Pou jwenn plis enfòmasyon, ale nan sit wèb: http://www.cdc.gov/vaccines/vpd-vac/hpv/#recs  

Kalite HPV ki kapab lakòz veri jenital pa menm ak kalite ki lakòz kansè a.  

Kisa opresyon ye?  
 

Opresyon se yon maladi poumon ki fè li difisil pou respire. Sa ki deklanche opresyon se lafimen, pousyè ak imidite.  
 

Kijan yon katastwòf kapab afekte sante mwen si mwen gen opresyon?  
 

Yon katastwòf oswa yon ijans kapab lakòz opresyon deklanche nan lè ki kapab fè li difisil pou ou respire.  
 

Kisa mwen kapab fè pandan yon katastwòf pou pwoteje sante mwen?  
 

Konsèy sa yo kapab ede ou evite kèk sentòm opresyon pandan yon ijans:  
 

• Konnen sa ki deklanche opresyon ou (lafimen, pousyè, bèt kay, imidite).  
• Evite zòn, deyò oswa andedan, kote ki gen anpil sa ki kapab deklanche opresyon.  
• Mete yon mask pou pousyè, oswa itilize yon tichòt oswa mouchwa pou kouvri bouch  

ou ak nen ou.  
• Toujou pran medikaman ou yo.  
• Si ou sispann pran medikaman ou yo, sa kapab lakòz gòjèt ou anfle, sa k ap lakòz ou  

touse, etènye, souf-anlè, kontraksyon pwatrin, ak atak opresyon.  
• Pa itilize inalatè sekou twò souvan, paske li kapab pèdi fòs li.  
 

Èske gen konsèy mwen ta dwe sonje si mwen gen opresyon?  
 

Ansanm avèk twous medikaman pou ijans ak plan pou ijans lan, sonje konsèy enpòtan sa yo:  
 

Nan twous medikaman pou ijans ou, mete tout medikaman k ap ede trete opresyon ou:  
 
 

Èske ou konnen yon katastwòf kapab afekte gravman yon moun ki gen 
opresyon? Èske ou konnen kijan pou pwoteje sante ou pandan yon katastwòf? 

Ou kapab jwenn yon lis medikaman pou mete nan twous medikaman pou ijans ou ak fason pou 
fè yon plan pou ijans nan sit wèb http://www.phila.gov/Health  

• Nebilizè  
• Pastiy pou tous  

• Medikaman sekou 
• Medikaman pou kontwòl  

Kimoun ki nan risk pou pran maladi laraj?  
Nenpòt moun– sitou moun k ap travay avèk bèt, moun ki travay nan yon laboratwa ki fè tès pou maladi laraj, 
oswa moun ki prale nan yon peyi kote maladi laraj la komen. Moun ki nan gwo risk yo kapab pran vaksen davans.  
 

Kijan pou mwen evite pran maladi laraj?  
• Asire bèt kay pran tout vaksen kont laraj.  
• WSiveye bèt kay lè ou deyò pou yo pa pran kontak avèk nenpòt kalite bèt sovaj. 
• Pa chouchoute oswa pa kenbe bèt ki egare oswa bèt sovaj.  
• Si yon bèt ki egare mòde ou, kontakte SPCA nan 267-385-3800 pou yo kapab sòti pou  

kenbe bèt la. 
• Pou pa ekspoze nan chovsouri, asire ou kouvri fant ak twou ki lakay ou pou chovsouri yo pa kapab vini ladan 

yo. Si yon chovsouri vini lakay ou, rele travayè kontwòl lokal bèt pou yo vin retire li. 
 

Kisa mwen ta dwe fè si yon bèt grafouyen oswa mòde mwen?  
• Lave men ou avèk savon ak dlo.  
• Pran tout kantite enfòmasyon ki posib sou bèt la.  
• Chèche jwenn èd medikal, epi rele Divizyon Kontwòl Maladi (DDC) nan 215-685-6748.  

Laraj se yon maladi ki ka touye moun, men li kapab evite. Maladi a simaye lè bèt ki 
enfekte chovsouri, rena, raton-lavè, moufèt, chen, chat, ak firè mòde moun. Premye 
sentòm enfeksyon laraj sou moun sanble ak grip, epi li gen ladan feblès, lafyèv, oswa 
maltèt. Sentòm yo ogmante lè enfeksyon an gaye nan sèvo a. Sentòm sa yo kapab gen 
ladan konfizyon, ajitasyon, alisinasyon, divage ak ensomni. 


